
শ্ৰীশ্ৰীশঙ্কৰদেৱ-মাধৱদেৱ চৰিত





সেই ষাঠি টকা দুনা কৰি দেই যেবে।

দিবো ৰামৰায়ক ঠাই জানিবাহাঁ তেবে॥১৭॥

শুনি ৰামাৰায় কৌতুকৰ নাহি অন্ত।

দুনা কৰি ষাঠি টকা তেখনে দিলন্ত॥

শঙ্কৰদেৱক নমস্কাৰ কৰিলন্ত।

আনন্দিত মনে ৰাম-ৰায় ৰহিলন্ত॥১৮॥

ৰামৰম গুৰুক শঙ্কৰদেৱে পাছে।

দিলা দুই টকা আনো যত ভক্ত আছে।

কাকো এক আধ কৰি সমস্তকে দিলা।

পাঞ্চগুটি টকা তাৰ আপুনি ৰাখিলা॥১৯॥







—ব্যাসকলাইৰ জগন্নাথ যাত্ৰা—






কৰিলা কীৰ্ত্তন আজি টক'ক ভঙ্গাই।

সাতোদিন অহোৰাত্ৰ পৰিচ্ছেদ নাই॥

বিয়াস কলাই ঠাই নপাই শঙ্কৰত।

জগন্নাথ ক্ষেত্ৰ গৈলা আনন্দে মনত॥২০॥

তিনি প্ৰহৰৰ পথ আছয় পাইবাক।

কৰিলেক মানা আসিয়া পাণ্ডা তাক॥

বোলে অৰে পৰা তই নপাৰ যাইবাক।

জগন্নাথে মানা কৰি আছন্ত তোমাক॥২১॥







—ৰুষ্ট জগন্নাথ—






সিটো জগন্নাথৰ আজ্ঞাক ভাঙ্গি গৈল।

শুনিয়োক পাছে তৈত যেন কথা ভৈল॥

